
Llywodraeth Cymru

Ein cyf/Our ref: MA/LG/0612/22 Welsh Government
Huw Irranca-Davies AS

Cadeirydd

Y Pwyligor Deddfwriaeth, Cyfiawnder a’r Cyfansoddiad

Huw.irranca-davies@senedd.wales

3 Mawrth 2022

Annwyl Huw,

Rheoliadau Gwaharddiadau Ifori (Sancsiynau Sifil) 2022 a Rheoliadau Deddf Ifori 2018
(Cychwyn Rhif 2 a Darpariaeth Drosiannol) 2022.

Rwy’n ysgrifennu atoch er mwyn eich gwneud yn ymwybodol fy mod i'n caniatau i’r
Ysgrifennydd Gwladol dros yr Amgylchedd, Bwyd a Materion Gwledig osod Rheoliadau
Gwaharddiadau Ifori (Sancsiynau Sifil) ar 16 Mawrth 2022. Bydd y rheoliadau hyn yn dod i
rym ar 6 Mehefin 2022.

Ceisiodd Victoria Prentis AS, y Gweinidog dros Ffermio, Pysgodfeydd a Bwyd, am gytundeb
i wneud y rheoliadau hyn a fydd yn gymwys i'r Deyrnas Unedig.

Mae Rheoliadau Gwaharddiadau Ifori (Sancsiynau Sifil) 2022 (“y Rheoliadau Gorfodi”) yn
cynnig darpariaeth fanwl ar gyfer gweithredu’r prosesau gorfodi o dan Ddeddf Ifori 2018 a
bydd yn gymwys i’r DU gyfan.

Mae Rheoliadau Deddf Ifori (Cychwyn Rhif 2 a Darpariaeth Drosiannol) 2022 yn mynd
gyda’r Rheoliadau Gorfodi. Bydd y rheoliadau hyn yn cychwyn y rhannau o’r Ddeddf sy’'n
weddill ar 6 Mehefin, pan fydd y gwaharddiad ar werthu ifori yn y DU yn cychwyn.

Fel arfer, polisi Llywodraeth Cymru yw deddfu dros Gymru mewn perthynas & materion
cymhwysedd datganoledig. Fodd bynnag, gan fod safbwynt Llywodraeth Cymru ar fasnach
ifori yn cyd-fynd & safbwynt DEFRA a gweinyddiaethau eraill y DU, rwy’n caniatau’r
ddeddfwriaeth arfaethedig a fydd yn fy marn i yn dod & chysondeb i'r broses o gyflwyno
gwaharddiad ar werthu ifori yn y DU.

Canolfan Cyswllt Cyntaf / First Point of Contact Centre:

Bae Caerdydd - Cardiff Bay 0300 0604400
Caerdydd « Cardiff Gohebiaeth.Lesley.Griffiths@llyw.cymru
CF99 1SN Correspondence.Lesley.Griffiths@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

Heb ganiatad o’r fath, ni fyddai Cymru’'n cyd-fynd & gweinyddiaethau eraill y DU o ran ei
hymagwedd at wahardd gwerthiannau ifori. Gallai hyn leihau’r effeithiau cadarnhaol o
wahardd gwerthiannau ifori ledled y DU a chynnal y galw am gynhyrchion sy’n cynnwys ifori
gan gyfrannu at y bygythiad parhaol i boblogaethau byd-eang eliffantod, sy’n cael eu hela’n
anghyfreithlon ar gyfer eu hifori.

Rwyf am anfon copi o’r llythyr hwn at y Pwyllgor Newid Hinsawdd, yr Amgylchedd a
Seilwaith, a Phwyllgor yr Economi, Masnach a Materion Gwledig er gwybodaeth.

